
পাকিস্তানের কাঠামোতে কোন আপোসের প্রশ্নই উঠতে পারে না







-তাজুদ্দীন  


 “বাংলাদেশ একটি স্বাধীন-সার্বভৌম রাষ্ট্র। পাকিস্তানের কাঠামোতে কোন রকম আপোস-মীমাংসার প্রশ্ন উঠতে পারে না।

 গত রোববার মুজিব নগর “জয় বাংলা” প্রতিনিধির সাথে এক বিশেষ সাক্ষাৎকারে বাংলাদেশ সরকারের প্রাধানমন্ত্রী জনাব তাজুদ্দীন এ ঘোষনা করেন। বহির্বিশ্বে বিভিন্ন মহলে বাংলাদেশ সমস্যার ‘রাজনৈতিক সমাধান’ সম্পর্কে যেসব কথা-বার্তা উঠেছে তৎসম্পর্কে জিজ্ঞাসা করা হলে জনাব তাজুদ্দীন উপরোক্ত ঘোষনা করেন।

 জনাব তাজুদ্দীন আরও বলেন, ‘যে-কোন মূল্যের বিনিময়ে বাংলাদেশের জনগণ তাদের পৃথক সত্তা ও স্বাধীনতা রক্ষা করবে।’

 বাংলাদেশের প্রধানমন্ত্রী বলেন, ‘বাংলাদেশের মুক্তিবাহিনীর হাতে নিশ্চিহ্ন হওয়ার আগেই যদি তথাকথিত পাকিস্তানের সামরিক জান্তা তাদের খুনী সৈন্যবাহিনীকে বাংলাদেশের মাটি থেকে সরিয়ে নেন, তবে সেটাই হবে তাদের পক্ষে সবচেয়ে বুদ্ধিমানের কাজ।’

		 এই পাতা শেষ সম্পাদিত হয়েছে ১৬:৩৫টার সময়, ২৫ ডিসেম্বর ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

